
	Առաջարկվում է որոշման կամ դրանով հաստատվող կարգի մեջ նախատեսել իրավակարգավորումներ, որոնցով կպատվիրակվի ոստիկանության պետին՝ հրամանով սահմանել նշված գործառույթներն իրականացնող ոստիկանության իրավասու ստորաբաժանումները (ծառայողներին), ինպես նաև գործառույթների իրականացման ընթացակարգերը (օրինակ՝ անհատական պաշտպանության միջոցների հատկացման գործընթացի արձանագրումը, արձանագրության ձևը, հրահանգավորման թերթիկի ձևը և այլն....)
	Ընդունվել է մասնակիորեն:
Ոստիկանության ստորաբաժանումների և ծառայողների իրավասությունը սահմանվում է համապատասխանաբար ստորաբաժանման կանոնադրությամբ և ծառայողի գործառութային պարտականություններով (պաշտոնի անձնագրով), որոնք հաստատելու լիազորություն ոստիկանության պետն արդեն իսկ ունի:
Կարգի 30-րդ կետը լրացվել է նոր նախադասությամբ, որով ամրագրվել է տրամադրվող տեխնիկական միջոցների հատկացնելիս և վերադարձնելիս արձանագրություն կազմելու պահանջ:
Ինչ վերաբերում է հրահանգավորման թերթիկի ձևը սահմանելուն, ապա դրա անհրաժեշտությունը բացակայում է, քանի որ կարգի 13-14-րդ կետերով հստակ սահմանված է դրա բովանդակությունը:
	Կատարվել է համապատասխան լրացում:

	Լևոն Ղազարյան
(Levonghazaryan1@gmail.com)
14.02.2020 12:24:03
	Որոշմամբ հաստատված կարգի 28-րդ կետում առաջարկվում է <<պարպիչներ>> բառից հետո դրված <<՝>> կետադրական նշանը փոխարիներլ <<,>> կետադրական նշանով, քանի որ կայծային պարպիչների առանձնահատկությունները (խոցելիության աստիճանը և տակտիկական այլ հատկանիշներ) էներգիայի չափման միավորով՝ ջոուլով չի չափվում, թերևս նախագծում նշված էներգիայի չափման միավորը և գործակիցը ըւստ տրամաբանության վերաբերում են օդաճնշիչ զենքին, այլ ոչ թե կայծային պարպիչին կամ քլեկտրահարող սարքին Բացի դա, նույն կետում նշված <<4,5 միլիմետր>> բառերից առաջ հանել <<մինչև>> բառը, քանի որ օդաճնշիչ զենքերը, որպես կանոն ունենում են հենց 4,5 միլիմետր փողի տրամաչափ, ինչի պարագայում <<մինչև>> բառի առկայության դեպքում հնարավոր չի լինի հատկացնել 4,5 միլիմետր փողի տրամաչափ ունեցող զենք։
	Ընդունվել է մասնակի: Կետադրական նշանի վրիպակը շտկվել է: 
Միաժամանակ, մինչև 4,5 միլիմետր տրամաչափի նախատեսումը բխում է «Զենքի մասին» օրենքի 13-րդ հոդվածի 3-րդ մասի պահանջից:
	Կատարվել է համապատասխան փոփոխություն:



